
ТАҚРИЗ

ба автореферати диссертатсияи Сафарзода Манучеҳри Наҷот дар 
мавзуи «Телевизион - омили ҳамгироии ҷамъиятӣ-сиёсӣ (дар мисоли 
телевизионҳои вилояти Хатлони Ҷумҳурии Тоҷикистон)», ки барои 
дарёфти дараҷаи илмии доктори фалсафа (Р1Ю) - доктор аз рӯйи 
ихтисоси 60050400 - Рӯзноманигорӣ (60050401 - Рӯзноманигорӣ) 
пешниҳод шудааст.

Мавзӯи таҳқиқот айни замон муҳим ва актуалӣ мебошад, зеро 

телевизион ҳамчун яке аз воситаҳои ахбори оммаи таъсирбахш ва омили 

муҳими фаъолсозии равандҳои демократӣ ба таҳқиқи ҳамаҷониба ниёз 

дорад. Диссертатсияи Сафарзода Манучеҳри Наҷот дар мавзуи 

«Телевизион - омили ҳамгироии ҷамъиятӣ-сиёсӣ (дар мисоли 
телевизионҳои вилояти Хатлони Ҷумҳурии Тоҷикистон)» дар ин замина 

барои муайян намудани нақш, арзиш ва вазифаҳои муассисаҳои 
телевизионӣ, аз ҷумла, шабакаҳои телевизионии вилояти Хатлон дар 

низоми ВАО-и Ҷумҳурии Тоҷикистон яке аз муҳимтарин вазифаҳои аҳли 

таҳқиқ ба шумор меравад. Дар диссертатсия хусусияти жанрӣ ва 

сохтории барномаҳои телевизиони вилояти Хатлон, ҳамчун омили 
ҳамгироии иҷтимоӣ-сиёсӣ, ки метавонанд ба равандҳои ҳамгироии 

сиёсии ҷомеа таъсир расонад амиқ таҳқиқ шудааст. Вобаста ба мақсади 

таҳқиқ диссертант назди худ вазифаҳои мушаххас гузошта, объект ва 

предмети таҳқиқот, барои ҳалли вазифаҳо мусоидат намудаанд.

Авторефират мувофиқ ба диссертатсия тартиб дода шуда, муҳтавои 

умумии таҳқиқотро ифода кардааст. Дар он навгониҳои илмии таҳқиқ 

мушаххасан оварда шуда, диссертант таъкид мекунад, ки “ин мавзуъ дар 
журналистикаи тоҷик дар ҳамин шакле, ки ҳаст, бори аввал мавриди 
таҳқиқ қарор мегирад ва натиҷаҳои бадастовардаи муаллиф дорои. 

аҳамияти назариву амалии тахассусӣ мебошанд”. Диссертатсия ва 
автореферат дорои аҳамияти назариявӣ ва амалӣ буда, дар маҷмуъ барои 

рушди минбаъда ва роҳҳои ҳалли масъалаҳои мубрами назариявӣ ва 
амалии ташаккули телевизиони тоҷик мусоидат менамояд.

Диссертант дар асоси таҳлили суҳбатҳои телевизионӣ ва маводи 

фаровони илмӣ хулосаҳои худро мушаххасан дар 10 банд овардааст, ки 

натиҷаи тақиқотро пурра фаро гирифтааст.

Муҳассаноти автореферат зиёд буда, аз заҳматҳои шахсӣ ва 

мустақилияти диссертант шаҳодат медиҳад. Бо вуҷуди ин дар 

автореферат якчанд камбудиҳои ҷузъӣ ба назар расид, ки ислоҳи он 

аҳамияти авторефератро афзун мекунад.

1. Дар автореферат калимаҳои маъмули илмии иқтибосие, ки 

ҳамвазни тоҷикӣ надоранд, ба маврид истифода шудаанд, аммо дар 

баъзе маврид калимаҳои иқтибосӣ ба монанди “система”, “проблема” ва 

ғайра низ ба такрор мушоҳида шудаанд, ки бо муродифи тоҷикиашон 

иваз намудан мумкин аст.
2. Дар автореферат ба сифати сарчашмаҳои таҳқиқ барномаи 
шабакаҳои телевизионии вилояти Хатлон (Телевизиони «Кӯлоб», 

Телевизиони «Хатлон» ва Телевизиони «Мавҷи озод»), барномаҳои 

иттилоотию таҳлилии намояндагиҳои Телевизиони «Тоҷикистон», ТВ 

«Ҷаҳоннамо», ТВ «Сафина», ТВ «Варзиш» оварда шудаанд, агар 

масъалаи мавриди назар дар муқоиса бо барномаҳои телевизионҳои 

маҳалии вилояти Суғд баррасӣ мешуд, аҳамияти диссертатсия меафзуд.

3. Дар қисмати дараҷаи омӯзиш таҳқиқоти диссертатсионии Орипова 

Муҳайё Зарифҷоновна дар мавзуи “Махсусияти ташаккули жанрҳо дар 

телевизионҳои минтақавии Ҷумҳурии Тоҷикистон: 1990-2007” (Душанбе 

2009) ворид мегардид, хуб мешуд.

Нуктаҳои зикршуда ҷузъӣ буда, аҳамияти таҳқиқоти 

диссертатсиониро кам намекунанд. Диссертатсияи Сафарзода 

Манучеҳри Наҷот бо ихтисоси илмии интихобнамудаи муаллиф 

мувофиқат менамояд. Мавзуи диссертатсия ва мазмуну муҳтавои он ба 

доираи мавзуъ ва масъалаҳои таҳқиқӣ, ки дар шиносномаи ихтисоси 

илмии 60050400 - Рӯзноманигорӣ (60050401 - Рӯзноманигорӣ) таъйин 
шудаанд, комилан мувофиқат мекунад.

Хулоса, диссертатсияи Сафарзода Манучеҳри Наҷот дар мавзуи 

«Телевизион - омили ҳамгироии ҷамъиятӣ-сиёсӣ (дар мисоли 

телевизионҳои вилояти Хатлони Ҷумҳурии Тоҷикистон)» кори илмӣ- 

таҳқиқии анҷомёфта ба ҳисоб меравад.
Автореферати диссертатсия, гузоришҳои илмӣ ва мақолаҳои ба чоп 

расонидаи Сафарзода Манучеҳри Наҷот муҳтавои асосии 

диссертатсияро инъикос намуда, аз лаёқати баланди илмии довталаби 

дараҷаи илмӣ гувоҳӣ медиҳанд.

Диссертатсияи Сафарзода Манучеҳри Наҷот дар мавзуи 

«Телевизион - омили ҳамгироии ҷамъиятӣ-сиёсӣ (дар мисоли 
телевизионҳои вилояти Хатлони Ҷумҳурии Тоҷикистон)» ба талаботи 

бандҳои 31-35-и Тартиби додани дараҷаҳои илмӣ, ки бо қарори 

Ҳукумати Ҷумҳурии Тоҷикистон аз 30 июни соли 2021, таҳти №267 

тасдиқ шудааст, ҷавобгӯ буда, муаллифи он сазовори дарёфти дараҷаи 

илмии дараҷаи илмии доктори фалсафа (РйЭ) - доктор аз рӯйи ихтисоси 

6В050400 - Рӯзноманигорӣ (6Н050401 - Рӯзноманигорӣ) мебошад.

